 PROCESVERBALI I MBLEDHJES DATËS 25 KORRIK 2024
Kryesuesi I mbledhjes është: Kryetari i Këshillit Ana Verushi
Ora e hapjes së mbledhjes: 12:00
Zhvillimi I mbledhjes: Në sallën e Këshillit Bashkiak
Këshilltarë pjesëmarrës në momentin e hapjes të mbledhjes: 27 
Sekretari I Këshillit deklaroi kourumin prej  këshilltarësh:27
Të pranishëm nga administrate e Bashkisë: Kryetari i Bashkisë dhe Drejtorë të Administratës
Të pranishëm në mbledhje qytetarë:0

Kryetari i Këshillit Ana Verushi: Mirëdita të gjithëve, fillojmë këtë mbledhje të rradhës të këshillit bashkiak me vendim të kryesisë është shpërndarë, të përditësuar e keni mbi tavolinë, ka erdhur një kërkesë nga drejtoria e kujdesit social për marrëveshjen e bashkëpunimit për trajtimin e përkohshëm me strehim të viktimave të dhunës në familje, nëse të gjithë së bashku bihen dakort ta kalojmë për shqyrtim, jeni dakort ta futim në rendin e ditës, marrëveshja ka erdhur me vonesë dhe u fut materiali sot në mëngjes?
Këshilltar E.Bregu: Nëse është urgjente atëherë e pranojmë por nëse nuk është urgjente atëherë ta futim në mbledhjen e rradhës që dhe ne të kemi kohën e mjaftueshme për ta parë me imtësi.
Ekzekutivi A.Vranishti  : Është një marrëveshje që drejtoria e kujdesit social dhe bashkia Korçë çdo dy vjet bën nëpërmjet drejtorisë tonë dhe entit të banesave një marrëveshje për shtresën emergjente të fëmijëve në familje ku ushtrohet dhunë, kjo marrëveshje ka erdhur me vonesë sepse komisioni i tyre mblidhet çdo fund muaj dhe ka erdhur pardje është firmosur, është bërë gati relacioni dhe duhet çuar përsëri tek enti i banesave, është urgjente pasi mbetet muaji korrik pa paguar.
Kryetari i Këshillit Ana Verushi: E hedhim në votim, kush është dakort?
PËR MIRATIMIN E FUTJES NË RENDIN E DITËS TË MARRËVESHJES SË BASHKËPUNIMIT “PËR TRAJTIM TË PËRKOHSHËM ME STREHIM TË VIKTIMAVE TË DHUNËS NË FAMILJE”.
Hidhet në votim dhe miratohet	
Vota PRO 27 
Vota KUNDËR 0
Vota ABSTENIM 0

Kryetari i Këshillit Ana Verushi: Propozoj që kjo pikë të jetë pika 5 e rendit të ditës, kalojmë në votim rendin e ditës në tërësi, kush është dakort?
Këshilltar E.Bregu: Dua të diskutoj për rendin e ditës në tërësi, njoftimi i mbledhjes të këshillit ka erdhur në afatet minimale të respektimit të ligjit, ndërkohë që para dy ditësh ka erdhur edhe një çështje tjetër që ka lidhje me ujësjellësin dhe duke qënë se kjo kërkesë është jashtë afatit ligjor do ishte mirë mos futej në rendin e ditës por në mbledhjen e rradhës ose mbledhje jashtërradhe.
Këshilltar L.Petri: Dhe unë për procedurë mbështes fjalën e kolegut parafolës edhe  mendoj se kjo është kundër rregullores për afatin e futjes në rendin e ditës dhe tjetra atje nuk vendoset data kur fut çështje të reja por mendoj se duhet përditësuar.
Kryetari i Këshillit Ana Verushi: Ky është mendimi tuaj, po flas për gjithë këshilltarët kush është dakort për këtë rend dite?
Pika e 1 e rendit të ditës.
PËR MIRATIMIN E RENDIT TË DITËS.
Hidhet në votim dhe miratohet	
Vota PRO 24 
Vota KUNDËR 3
Vota ABSTENIM 1

Pika e 2 e rendit të ditës.
PËR MIRATIMIN E PROCESVERBALIT TË MBLEDHJES SË DATËS 14 QERSHOR DHE DATËS 26 QERSHOR 2024.
Kryetari i Këshillit Ana Verushi: Ka diçka në lidhje me procesverbalet?
Këshilltar L.Petri: Unë kam diçka në lidhje me procesverbalet në lidhje me votimet, në procesverbal vendoset vetëm nurmi fillestar këshilltarëve dhe më rezulton që për pika të ndryshme sigurisht që ka këshilltarë që mund të dalin nga mbledhja, numri është i ndryshëm dhe kur bëhet ky ndryshim duhet thënë edhe në procesverbal ishte kaq kourumi u bë kaq.
Kryetari i Këshillit Ana Verushi: Kush është dakort me procesverbalin në tërësi?
Hidhet në votim dhe miratohet	
Vota PRO 26 
Vota KUNDËR 1
Vota ABSTENIM 1
Pika e 3 e rendit të ditës.
MBI DHËNIEN E NDIHMËS EKONOMIKE NGA 6% E FONDIT TË KUSHTËZUAR PËR BLLOK-NDIHMËN EKONOMIKE, DHE NGA FONDI I BUXHETIT VENDOR PËR PERIUDHËN 1-30 QERSHOR  2024.
Kryetari i Këshillit Ana Verushi: Ju lutem komisioni.
Këshiklltare A.Taho: Ditën e hënë komisioni është mbledhur dhe bashkë me përfaqësues të drejtorisë ka marrë informacionin e duhur, për muajin qershor përfitojnë 69 familje nga programi i bllok ndihmës ekonomike, 27 familje përfitojnë nga ky fond kompesimin e energjisë dhe 20 familje përfitojnë ndihmë ekonomike nga fondi i buxhetit vendor, komisioni ka vendosur që t’ja kalojë këshillit për miratim.
Kryetari i Këshillit Ana Verushi: Ka diçka nga këshilltarët, nëse jo e hedhim në votim, kush është dakort?

Hidhet në votim dhe miratohet	
Vota PRO 28 
Vota KUNDËR 0
Vota ABSTENIM 0
Pika e 4 e rendit të ditës.
PËR MIRATIMIN E MARRËVESHJES SË BASHKËPUNIMIT MBI ZBATIMIN E PROGRAMIT PËR NDËRTIMIN E BANESAVE ME KOSTO TË ULËT NË BASHKINË KORÇË.
Kryetari i Këshillit Ana Verushi: Ju lutem komisioni.
Këshiklltare A.Taho: Edhe për këtë material u mblodh ditën e hënë ka qënë vetëm komisioni i çështjeve sociale, unë po bëj një prezantim të shkurtër, kemi të bëjmë me një bashkëpunim midis bashkisë dhe entit kombëtar të banesave për zbatimin e programit për ndërrtimin e banesave me kosto të ulët, qëllimi i këtij programi është ndërgjegjësimi i dy insititucioneve me qëllim ndërtimin e një banese me kosto të ulët, objekti i kësaj marrëveshje është financimi dhe ndërtimi gjatë viteve 2024-2028 i një objekti banimi me 8 kate dhe me një kat parkimi nëntokësor, detyrimet e bashkisë Korçë për këtë marrëveshje  është vënia në dispozicion e truallit ku do të ndërtohet apartamenti i banimit, drejtoria i kërkon këshillit bashkiak të miratojë këtë marrëveshje dhe ta autorizojë kryetarin e bashkisë e nënshkrimit të kontratës për dhurimin e truallit që do jetë në dispozicion.
Kryetari i Këshillit Ana Verushi: Nga komisioni i çështjeve ligjore ka diçka?
Këshilltar E.Nexhipi: Kjo është një prakatikë e njohur , është aplikuar dhe herë të tjera nga ana lgjore nuk ka asnjë problem.
Kryetari i Këshillit Ana Verushi: Ka pyetje nga këshilltarët?
Këshilltar E.Bregu: Tek marëveshja që na është paraqitur është një objekt me sipërfaqe 1700 M2 e ndodhur në zonën kadastrale 85/61 me numër pasurie x Lagjia nr.10, rruga nuk gjendet ku është kjo rruga?
Kryetari i Bashkisë S.filo: Rruga “Theodhor Kavaljoti”.
Këshilltar E.Bregu: Këtu shkruhet ndryshe.
Këshilltar A.Habip: Përfituesit do të jenë ata që kanë aplikuar deri tani, apo do bëhet një verifikim deri në momentin që do përfundojë apartamenti?
Kryetari i Bashkisë S.filo: Kjo marrëveshje është në vazhdën e përpjekjeve të bashkisë për të adresuar problematikat e strehimit social, në bazë të ligjit ka disa skema që mundësojnë mbështetjen e familjeve që kanë nevoj për strehim, banesa me kosto të ulët, kredi me interest të ulët, përpjekjet tona kanë qënë maksimale, ky është një apartament me 8 kate dhe do strehojë 40  familje, për sa i takon pyetjes lista e përfituesëve do bëhet në momentin që objekti do ketë përfunduar dhe do orientohemi nga enti i banesave për të hapur thirrjen për aplikime, pastaj do ketë një proces seleksionimi siç e parashikon ligji, fillimisht dokumentacionin e dosjes do e shikojë drejtoria e strehimit pastaj komisioni i strehimit të bashkisë, pastaj lista e përrfituesve do miraohet tek këshilli.
Kryetari i Këshillit Ana Verushi: Faleminderit, e hedhim në votim, kush është dakort?
 
Hidhet në votim dhe miratohet	
Vota PRO 28 
Vota KUNDËR 0
Vota ABSTENIM 0
Pika e 5 e rendit të ditës.
MBI MARRËVESHJEN E BASHKËPUNIMIT PËR TRAJTIMIN E PËRKOHSHËM ME STREHIM TË VIKTIMAVE TË DHUNËS NË FAMILJE.
Kryetari i Këshillit Ana Verushi: Nëse nuk ka ndonjë pyetje, materiali ju shpërnda këshilltarëve nëpër tavolina, nëse keni nevojë për sqarim t’ja japim fjalën ekzekutivit apo ta hedhim në votim?
Ekzekutivi A.Vranishti: Në zbatim të ligjit nr 96/69 datë 18.12.2006 për masa ndaj dhunës familjare, pushteti vendor duhet të ngrejë strehëza për viktimat e dhunës në familje dhe fëmijët e tyre, në zbatim të ketij ligji bashkia zhvillon projektin strehëza emergjente për dhunën në familje që prej vitit 2016 e cila funksionon nga marrja me qira e një apartamenti pranë Entit Kombëtar të banesave e cila funksionon si strehëzë për këto familje, bashkia Korçë i është drejtuar këshillit drejtues të Entit kombëtar të banesave për vazhdimin e këtij bashkëpunimi, përgjigja ka erdhur dhe ata janë dakort që kjo marrëveshje të firmoset edhe një dyvjeçar tjetër.
Këshilltare L.Alidinaj: Doja  të dija sa familje janë të sistemuar në këtë projekt dhe sa ambiente janë të vëna në dispozicion?
Ekzekutivi A.Vranishti: Strehëza funksionon 72 orë dhe ka 6 shtretër, pas 71 orësh meret urdhëri i menjëhershëm nga gjykata dhe urdhëri i mbrojtes, më pas strehohet ose në banesën e saj dhe personi dhunues largohet.
Kryetari i Këshillit Ana Verushi: Nëse nuk ka diçka tjetër e hedhim në votim, kush është dakort?

Hidhet në votim dhe miratohet	
Vota PRO 29 
Vota KUNDËR 0
Vota ABSTENIM 0
Kourumi u be 29 këshilltarë sepse erdhi këshilltare Paola Kodra.
Pika e 6 e rendit të ditës.
PËR DISA NDRYSHIME NË VKB NR.10 DATË 25.01.2024 PËR MIRATIMIN E PLANIT VJETOR TË PRANIMIT NË SHËRBIMIN CIVIL PËR INSTITUCIONET E BASHKISË KORÇË PËR VITIN 2024.
Kryetari i Këshillit Ana Verushi: Ju lutem komisioni.
Këshilltar K.Kocibelli: Kjo ka të bëjë me një ndryshim në vendim të këshillit bashkiak të mëparshme dhe ka të bëjë me pikën 2 dhe 3 dhe kërkohet ndryshimi i vendeve vakante nga 79 në 81, për vende vakante të nivelit të lartë drejtues nga 1 në 2 dhe nënupësit civil të nivelit ekzekutiv nga 56 në 57, nga ana jonë nuk hasi ndonjë kundërshtim dhe ne vendosëm t’ja kalojmë këshillit për miratim.
Këshilltar E.Bregu: Ky vendim i këshillit është miratuar që në janar dhe kanë kaluar 6 muaj, këto vende vakante janë zënë apo janë ende të lira?
Drejtoria Juridike A,Qeramixhi.Dishnica: Është ndryshuar struktura me urdhër të kryetari të bashkisë brenda urdhërit të përgjithshëm të punojësve të miratuar në vendimin e këshillit të bashkisë ka pasur një ndryshim nga 2 vende drejtues të përgjithshëm është krijuar dhe një vend vakant drejtues, është shkurtuar një pozicion që ishte përgjegjës dhe ky pozicion përgjegjës është shtuar në një nivel të pozicionit specialist duke bërë kështu të shtohet edhe një vend vakant për specialist.
Këshilltar E.Bregu: Këto vende janë ende vakante që nga janari?
Drejtoria Juridike A,Qeramixhi.Dishnica: Jo që nga janari një vend është krijuar tani me ndryshimet që ka pësuar struktura, vendet që nga janari pjesërisht janë zënë.
Kryetari i Këshillit Ana Verushi: Nëse nuk ka diçka tjetër e hedhim në votim, kush është dakort?
Hidhet në votim dhe miratohet	
Vota PRO 23 
Vota KUNDËR 1
Vota ABSTENIM 4
Pika e 7 e rendit të ditës.
PËR MIRATIMIN E TAVANEVE PËRFUNDIMTARE TË SHPENZIMEVE TË PROGRAMIT BUXHETOR AFATMESËM 2025-2027 NË NIVEL PROGRAMI.
Kryetari i Këshillit Ana Verushi: Komisioni i financave ju lutem.
Këshilltar P.Tollkuci: Kjo është një pikë të cilën e kemi futur, le të flasë ekzekutivi.
Drejtoria e Finances V.Ziko: Pas përfundimit të fazës të parë strategjike për hartimin e fazës të parë të programit buxhetor afatmesëm, tashmë në bazë të udhëzimit plotësues të ministrisë të financave në muajin korrik, kemi hyrë në fazën teknike e cila në fillim konsiston në miratimin e tavaneve përfundimtarë të dokumentit të programit buxhetor afatmesëm 2025-2027 në bazë të udhëzimit janë hartuar tavanet përfundmiatrë që nuk kanë asnjë ndryshim me tavanët përgatitore për arsye se të ardhurat nga taksat dhe tarifat vendore nuk kanë ndryshuar janë ato që janë miratuar në këshill në muajin janar si dhe transferta e pakushtëzuar që është granti dhe transferta e pakushtëzuar sektoriale për vitin 2025 do jetë në të njëjtin nivel me 2024 ndërsa në 2026 dhe  2027 me rritje 1% nga viti në vit, ndërsa efektet financiare që rrejdhin nga zbatimi i vendimeve të këshillit të ministrave për rritjen e pagave si për funksionet që do financohen nga transferta sektoriale ashtu dhe për administratën e bashkisë do të reflektohen dhe këto të specifikuara në bazë të udhëzimit të ministries të financave, tavanet përfundimtarë janë ato që janë miratuar në muajin mars, pas këtij miratimi kalojmë në fazën e dokumentit të rishikuar të programit buxhetor afatmesëm 2025-2027 i cili do paraqitet për miratim në këshill në muajin shtator.
Kryetari i Këshillit Ana Verushi: Nëse nuk ka diçka tjetër e hedhim në votim, kush është dakort?

Hidhet në votim dhe miratohet	
Vota PRO 23 
Vota KUNDËR 4
Vota ABSTENIM 1
Pika e 8 e rendit të ditës.
 MIRATIMIN E PLANIT VENDOR PËR ENERGJINË DHE KLIMËN 2023-2040.
Kryetari i Këshillit Ana Verushi: Nga komisioni kush e do fjalën?
Këshilltare G.Dedelli: Në mbledhjen e komisionit nuk u arrit kourumi për të dalë një përfundim, unë po jap një mendim që ky projekt do te sjellë jo vetëm risi por edhe kursim të energjisë duke drejtuar konsumatorin drejt burimeve të pashterueshme siç është era edhe dielli, unë mendoj që ta mbështesim këtë projekt, ju ftoj ta miratojmë.
Këshilltar L.Petri: Dua të flas si anëtar i komisionit dhe si këshilltar, isha prezent në konsultimin publik, ju kam dërguar dhe një email në lidhje me këtë çështje, për mua është një plan aspak dinjnitoz që ne ta konsiderojmë për energjinë dhe klimën, unë mund të bëj pyetje drejtuar ekzekutivit sepse një sërë pyetjesh që ja drejtova zotërisë në konsultimin publik nuk u mor përgjigje, kur u pyet zotëria në termat e referencës, bëhet fjalë për një projekt që ka 1 donator ka edhe një objekt, objektivi kryesor i këtij projekti që është projekti i bashkive të energjisë të zgjuar është për të mbështetur bashkitë në lidhje me energjinë dhe si synim fundor ka një person nga bashkia që të jetë i çertifikuar për këtë gjë që të drejtorjë grupin e njësisë vendore, këto arkiva pastaj i shërbejnë komunitetit dhe vet qeverisjes vendore për të projektuar të ardhmen mbi bazën e tyre, se ku ka ndodhur një ndryshim i objektivit të këtij projekti unë nuk e di por do pyes ekzekutivin, kur u pyet zotëria a ka terma reference sepse që të bësh një konsultim të tillë minimumi duhet të kesh termat e referencës të kërkuara nga njësia e qeveresjes vendore ai e mori këtë gjë?
Plani përundimtar është deri në vitin 2030, pra mbi cilën bazë ligjore ne kemi tagrin që ta bëjmë 10 vjet më shumë kur vetë qeveria e bën deri në 2030?
Ai tha që u bë një takim me kryetarët e bashkive për këtë gjë, tani z.Kryetar sigurisht që ka tagrin e vet por mendoj që për një plan të tillë strategjik duhet të jetë këshilli bashkiak që të vendosë dhe miratojë termat e referencës, ndërkohë nuk kishte terma reference nga vetë përgjigjet e tij. Kur u pyet se cili punoi në përpilimin e materialit nuk pati guximin të thoshte emër por tha punuan si një trup i vetëm, nuk na paraqiti as bibliografinë e këtij studimi, pra po flasim për një dokument që nuk janë bazuar në ligj, gjithashtu kur u pyet a është bazuar në ndonjë studim për potencialin tonë vendor në fushën e energjive të rinovueshme nuk tha as në këtë gjë, për të dalë në një konkluzion unë mendoj që një projekt x me një donator y në republikën tonë nuk është dokument i mjaftueshëm që ne të kalojmë si plan vendor për klimën dhe energjinë kur vetë eksperti z. Simaku ka bërë një studim dhe ka bërë komentet në lidhje me çështjet që e quan të pa pranueshme, kujtoj çështjen e TEC-it të gazit që qeveria u tërhoq, këto janë çështje me shumë rëndësi dhe ju lutem të tregojmë seriozitetin e duhur, faleminderit.
Kryetari i Këshillit Ana Verushi: Faleminderit për komentin e gjatë dhe pyetjet, unë do ja jepja fjalën znj.Përmeti.
Këshilltare A.Përmeti: Unë isha pjesë si këshilltare dhe prezantimi që u bë për këtë plan vendor ishte shumë i detajuar dhe nga ana tjetër nëse e lexojmë si duhet dokumentin ai paraqet ju vetëm informacionin ku është bazuar dhe informacioni i specifikuar për të gjashta sepse është në 6 objektiva,ju dha përgjigje të gjitha pyetjeve, në lidhje me këtë plan vendor nuk meren parasysh ndryshimet që kanë ndodhur në vitin 2024 apo 2023 megjithatë do ju them kolegëve që plani çdo 2 vjet përditësohet sipas ndryshimeve dhe objektivave sepse është një plan dinamik, nga ana tjetër e mira e këtij plani është se ne dime ku shkon, çfarë investime duhen dhe si  të arrish objektivat përkatëse si të kursesh energji, sipas një ligji që është miratuar në vitin 2022 2% e stokut të të gjithë ndërtesave publike në republikën e Shqipërisë duhet të kalojnë në projekte eficiense për të kursyer energji, plani mund të futë pjesën private dhe familjarët por bashkia vetëm me anë të politikave të saj mund ti orientojë sektorin publik dhe familjarët si të  bëjnë politika për të kursyer, ndërsa për pjesën e institucioneve publike është përgjegjësia e saj, u bë një pyetje në lidhje me sistemet fotovoltaike për banesat publike dhe u tha që ka ndryshuar ligji i cili i hap dritën jeshile bashkive për të bërë investime të tilla , ajo që është e rëndësishme ne nëpërmjet këtij plani kemi jo vetëm ku do shkojmë por kemi mundësi dhe të përthithim fonde sepse do hyjmë në 2 mijë e ca bashki smart në Europë dhe mund të fitojmë direkt fonde nga komunitetit Europian, kaq kisha.
Këshilltar E.Nexhipi: E para janë angazhuar para publike në këtë projekt dhe e dyta ekspertët kush i ka përzgjedhur dhe e treta partneriteti apo fakti që kemi të bëjmë me sekretariatin  shtetëror të Zvicrës për çështjet ekonomike e kemi kërkuar ne apo janë ofruar ata?
Këshilltar E.Bregu: Nga materiali shikojmë që është një njësi bashkiake e menaxhimit të energjisë e përbërë nga disa anëtarë, ne donim të dinim që këta anëtarë janë punojës të bashkisë dhe kanë krijuar një njësi vetëm për këtë projekt apo ka dhe anëtarë të jashtëm, kush është kontributi i tyre në lidhje me këtë projekt, mos ndoshta ky material duhet të na ishte vënë dhe ne në dispozicion që ne të konsultoheshim edhe me publikun para se të vinim në këtë pikë finale?
Kryetari i Bashkisë S.filo: Atëherë bashkia e Korçës bashkë me tre bashki të tjera Beratin, Përmetin dhe Shkodrën u përzgjodhën nga një projekt nga ana e ambasadës Zviceriane për të qënë pjesë e projektiti të eficiencës të energjisë, projekti kishte disa komponentë njëri ishte përmirësimi i ndriçimit publik në disa rrugë të qytetit dhe në shumë fshatra, 75 milion lekë të reja mos gaboj nga qeveria Zviceriane dhe një pjesë tjetër nga bashkia e Korçës, komponenti tjetër ishte përgatitja e planeve të energjisë dhe klimës, komponenti tjetër  ishte ngritja e njësisë të eficiencës të energjisë pranë bashkisë, kjo përbëhet nga punojës të bashkisë, përsa i takon dokumentit që paraqitet sot për miratim përzgjedhja e ekspertëve është bërë nga ana e palës zviceriane dhe për përgatitjen e këtyre planeve nuk janë angazhuar paratë publike, paratë publike të bashkisë janë në pjesën e investimit, ky është një dokument strategjik dhe ne kemi mundësi të aplikojmë në thirrje të ndryshme të cilat në rast se kërkesat bazohen në një plan strategjik është me e thjeshtë, fatkeqësisht nuk kam pasur mundësi të merja pjesë në dëgjesat publike sepse në të njëjtën ditë kishim edhe një vizitë të një delegacioni nga qyteti i Shanberisë i kryesuar nga kryetari i bashkisë të atij qyteti që ne kemi një binjakëzim, përsa i takon anës ligjore nëse është bërë ndonjë miratim nga ana jonë kjo nuk ka ndodhur, çfarë miratime i kemi dhënë ne i takon bashkisë, përsa i takon shifrave të paraqitura në raport ju e dini që në Shqipëri është vështirë për statistika dhe kjo na pengon të bëjmë një planifikim të saktë ne përpiqemi të bëjmë makismumin, puna e hartimit të këtij plani ka filluar kohë më parë se të dilnin rezultatet e censusit të vitit të kaluar dhe nuk kishte mundësi të merte këto të këtij viti, ajo që më bën përshtypje është që ju keni adresuar pyetje të cilat kanë ngelur pa përgjigje.
Këshilltar L.Petri: Zotëria çdo pyetje i është përgjigjur në kuptimin e të folurit.
Kryetari i Bashkisë S.filo: Në rast se ka shqetësime të këshilltarëve, të qytetarëve apo të ekspertëve të pavarur, ishte prezent Gjergji në takim?
Këshilltar L.Petri: Po ishte online dhe mbajti qëndrimin e tij, paraprakisht ka dërguar komentet në lidhje me materialin dhe ai tha në mënyrë të përmbledhur, pyetjet dhe komentet nuk morën përgjigje në gjykimin tim.
Kryetari i Bashkisë S.filo: Propozimi im është meqënëse ka 1 listë pyetjesh të cilat nuk kanë marrë përgjigjen e kënaqshme të na vihen në dispozicion në trajtën e shkruar, t’ja përcjellim ekspertit të na kthejë një përgjigje në trajtë të shkruar. Tani për disa nga pyetjet, nuk e di kush është ky studimi i Tapit për ngrohjen e qytetit?
Këshilltar L.Petri: Kam përshtypjen duhet të na i vini ju në dijeni.
Kryetari i Bashkisë S.filo: Nuk ka një studim të Tapit për ngrohjen e qytetit, ka një punë shumë të madhe, ne jemi duke punuar prej një viti për të bërë një studim flisibiliteti në 2 komponentë edhe ekonomik edhe teknik me kompaninë “Socar” që është kompania e gazit në Azerbajxhan dhe unë shpresoj shumë që shumë shpejt të kemi lajme pozitive për këtë investim të rëndësishëm që do jetë ngrohja me gaz për qytetin por nuk ka lidhje me Tapin, u përmend këtu arbitrazhi i Tecit të gazit për informacionin tuaj arbitrazhi është fituar nga shteti Shqiptar nuk u tërhoq njeri, kompania që pretendonte të ndërtonte Tecin hodhi në arbitrazh shtetin Shqiptar dhe kërkonte 47 milion euro dëmshpërblim dhe gjyqi u fitua nga shteti Shqiptar nuk u tërhoq njeri, unë kam shkuar kam dëshmuar personalisht në gjykatë në Mynih. Pyetja tjetër nuk u paraqit një potencial i studimit të bashkisë për energjinë e rinovueshme, ekziston ndonjë studim i tillë që nuk u mor parasysh nga eksperti? 
Këshilltar L.Petri: Sigurisht ka studim unë për vete kam dijeni të një studimi të Berzhit, por ka dhe të tjera.
Kryetari i Bashkisë S.filo: Bëhet fjalë për këtë studim në kohën kur z.Simaku ishte drejtor i drejtorisë të efiçiencës në ministri, besoj për këtë studim bëhet fjalë?
 Këshilltar L.Petri: Nuk e di sepse nuk e lidh studimin me një person të vetëm, do ja u çoj me email.
Kryetari i Bashkisë S.filo: Nuk e thashë në konotacion të keq sepse ne kemi marrë pjesë në ai studim thjesht doja të dija bëhej fjalë apo jo për këtë studim, ky studim ekziston por studime të tjera nuk besoj se ekzistojnë, nuk mendoj që këtij ekspertit zvicerian i leverdis të ketë marrë të gjtiha studimet.
Këshilltar P.Tollkuci: Sigurisht nga diskutimet e kolegëve parafolës është një temë mjaft sensitive ku lidhet me të ardhmen, unë po e quaj si “Thembra e Akilit” unë mendoj që ka vend për përmirësim dhe ta lemë për një mbledhje tjetër këshilli.
Këshilltar E.Nexhipi: Doja të kuptoja së pari a ishin përdorur fondet publike dhe fondet publike nuk janë përdorur, pyetja tjetër ishte kush i ka përzgjedhur dhe i ka përzgjedhur projekti i bashkive të energjisë së zgjuar i cili financohet nga Sekretariati Shtetëror i Zvicrës për çështjet ekonomike dhe në dijeninë time në Shqipëri një nga institucionet më serioze është shteti i Zvicrës dhe të vemë në diskutim cilësinë e ekspertëve më duket sikur e tejkalojmë pak, duhet t’ju jemi mirënjohës sepse ata dhe kanë investuar këtu dhe jemi të vetdijshëm që ndriçmi në qytet dhe në fshat ka ndryshuar dhe tani të vemë në dyshim me nivel qesharak të pyetjeve më duket sikur marim kopetenca më shumë se nuk na takon dhe nuk më duket e arsyeshme të shtyjmë votimin sepse dhe duke e shtyrë nuk do ndryshojmë studimin, në dëgjesën publike as unë nuk kam qënë prezent për shkak të të njëjtit angazhim, metodologjia dhe hapat shkencorë gjithmonë kanë nevojë për përmirësim por në dëgjesën përgjigjet e pyetjeve janë dhënë shteruese, një ekspert e shikon ndryshe tjetri ndryshon dhe nuk mendoj që në këshill na takon të kalojmë në termat shkencor, supozojmë se e shtyjmë dhe një muaj çfarë do ndodhë? Unë mendoj se nuk do respektojmë punën e këtyre ekspertëve, ju ftoj ta hedhim në votim.
Kryetari i Këshillit Ana Verushi: Fjala për kryetarin për përgjigjet e pyetjeve të z.Bregu.
Kryetari i Bashkisë S.filo: Ti bërë një pyetje për anëtarët e njësisë të efiçiencës janë staf apo janë nga jashtë të thashë janë stafi i bashkisë.
Këshilltar E.Bregu: A kanë ndonjë studim këta të thashë dhe nëse kanë do ishte më mirë të na i prezantonin më parë dhe a kanë bërë ndonjë punë këta grupi i njësisë ?
Kryetari i Bashkisë S.filo: Jo kanë asistuar ekspertin në planin e efiçiencës të energjisë dhe janë trajnuar për të ndjekur këtë projekt.
Këshilltare A.Përmeti: Kur u dërgua kjo për dëgjesën publike në link ishte materiali 160 e ca faqe ishin dy materiali plus pjesa e prezantimit dhe fjala e shkurtuar e z.Kryetar, të gjitha pyetjeve që u bë ju dha përgjigje nga eksperti.
Këshilltar E.Bregu: Kjo njësia nuk kishte ndonjë material sepse Ada thotë kishte, është materiali që kanë sjellë ekspertët?
Kryetari i Bashkisë S.filo: Po pra.
Këshilltare A.Përmeti: Nëqoftëse do i lexoni tamam do i kuptoni por ju nuk i lexoni tamam dhe pastaj bëni të tilla pyetje.
Këshilltar L.Petri: Në vijim të fjalës që mbajti z.Kryetar dhe kolegët do thosha që nuk besoj se ndonjë nga ne këtu është kundër për investimet në ndriçimet publike apo të jemi kundër për ngrtijen e kapaciteteve lokale por mendoj se ky dokument nuk i plotëson kushtet që ky të dokumentohet si plan strategjik vendor për arsye që ne i dhamë por unë mendoj që një dokument i tillë edhe në mbrojtje diplome të ishte paraqitur nuk do e kalonte klasën jo më në këshill, znj.Ada thotë i kam të gjitha të qarta por si ka mundësi që qeveria bën plan deri në 2030 dhe ne mbi cilën bazë ligjore e bëjmë deri n 2040?
Kryetari i Bashkisë S.filo: Mirë është të themi diçka etike, dokumenti para se të vijë këtu ka kaluar edhe në agjensinë e efiçiencës të energjisë që edhe ata e kanë çertifikuar këtë material sipas standarteve që kërkon ligji mund t’ja u vemë në dispozicion, meraku im i vetëm ishte a kanë marrë përgjigje pyetjet që keni bërë dhe një pjesë e këshilltarëve thonë po për mua është ok ta miratoni.
Këshilltare L.Alidinaj: U tha që jemi në projektin për ngrohjen e qytetit nëpërmjet gazit kemi ndonjë studim fesibiliteti me terma ekonomik financiar që ta kemi dhe ne para se të vijmë para faktit?
Kryetari i Bashkisë S.filo: Patjetër kur ti kemi do i sjellim për diskutim, jemi në fazat finale.
Këshilltar K.Kocibelli: Unë por e mar fjalën meqënëse isha atë ditë sepse ishte shumë e rëndësishme të informohem në lidhje me strategjinë që ka bashkia, projekti ishte shumë teknik dhe nuk e kuptonim të gjithë por kuptova që bashkia e Korçës ishte ndër 4 bashkitë që kishte fituar në lidhje me investimet në rajon doja të merja një informacion se çfarë do përfitojë bashkia në lidhje me investimet pasardhëse, në rast se investohet në ndërtesat publike nga këto donacione këto lekë mund të kursehen dhe të investohen në projekte të tjera, nga projekti mësuam që energjia mund të kursehet në shumë mënyra, ky është një sektor që ndryshon shpejt dhe kjo është dhe arsyeja që do rishikohet çdo 5 vjet.
Këshilltar E.Bregu: Nga sa u diskutua këtu duke patur parasysh faktin që në parim ne jemi pro zhvillimit të projekteve për efiçiencën e energjisë e vetmja gjë që kemi vënë re është që studimi është i pa bazuar në shifra reale dhe kjo është konstatuar nga të gjithë ata që diskutuan pavarsisht se disa e zbukurojnë, punojësit lokalë gjithcka është fiktive, ne parimisht jemi dakort por meqënëse ka këto mangësi ta rishikoni edhe njëherë.
Kryetari i Këshillit Ana Verushi: Fjala për here të fundit për z.Petri.
Këshilltar L.Petri: Unë propozoj që skenari është ribërja e këtij studimi nëse nuk e ribëjmë ripërshtatje me terma dhe referenca të mirë përcaktuara dhe së dyti të ketë përputhshmëri ligjore, nëse doni të kalojmë këtë dokument për miratim sepse nëpërmjet këtij dokumenti fitojmë ndonjë grant për energjinë e rinovueshme e bëjmë por nuk është ky dokumenti.
Këshilltar E.Fejzulla: Kisha thjesht një koment me studimin i cili plani vendor mendoj se duhet të jetë në lidhje me planin kombëtar dhe planin rajonal dhe pastaj të bëhet një plan vendor, gjithsesi unë mendoj që nuk jemi këtu për të diskutuar cilësinë, projekti mund të ketë nevojë për përmirësim dhe kjo mund të rregullohet në vazhdimësi.
Këshilltare A.Përmeti: Ky plan normale që është plan vendor por është bazuar në planin kombëtar I cili minimalisht mund të jetë 30 vjet por nëqoftëse një bashki e bën 40 apo 100 vjet asnjë gjë nuk të pengon minimalisht ti duhet të bazohesh në standartet kombëtare dhe e fundit ne do i kursejmë Korçës 18.8 milion euro nëse zbatohet ky plan i cili ka 173 milion e 600 euro investim në këto masa në shumë drejtime dhe do i rritim mirëqënie qytetarëve të Korçës, prandaj i ftoj kolegët ta votojmë.
Kryetari i Këshillit Ana Verushi: E hedhim në votim, kush është dakort?

Hidhet në votim dhe miratohet	
Vota PRO 24 
Vota KUNDËR 1
Vota ABSTENIM 4
Pika e 9 e rendit të ditës.
SIPAS KËRKESËS TË SHOQËRISË RAJONALE “UJËSJELLËS KANALIZIME KORÇË” SH.A PËR THIRRJEN E ASAMBLESË SË PËRGJITHSHME TË AKSIONERËVE PËR SHQYRTIMIN E MATERIALIT SI MË POSHTË:
-PROPOZIM PËR NDRYSHIMIN E TARIFAVE TË SHËRBIMIT PËR SHOQËRINË RAJONALE UJËSJELLËS KANALIZIME KORÇË”.SH.A
Kryetari i Këshillit Ana Verushi: Fjala për komisionin e financave.
Këshilltare A.Zheku: Komisioni për shkak të kourumit nuk arriti të mblidhej atë ditë por ky material na erdhi atë ditë dhe nuk ishte koha e duhur për ta parë këtë material. Na është paraqitur raporti i seancës dëgjimore ku thuhet e kanë marrë fjalën dy qytetarë të cilët e kanë kundërshtuar rritjen e tarifave dhe mbyllet me fjalinë e fundit që kjo është një seancë propozimi dhe jo miratimi përfundimtar, sa meret parasysh mendimi i qytetarit në këto dëgjesa që pavarisht se kanë qënë kundër ne na sillet përsëri për miratim? Sigurisht unë jam kundër pavarsisht masave të mara sërisht pasqyrat finaciare dalin me humbje të vitit që na janë paraqitur, mbase duhet të punojmë mirë për të gjetur metoda për uljen e kësaj humbje, duhet të marrim parasysh dhe buxhetin e qytetarëve.
Ekzekutivi  : Si rezultat i rajonalizimit që u bë në vitin 2022 u hartua plani 5 vjeçar i cili u bë për të zhvilluar këtë shoqëri, tarifat nuk janë rritur që në vitin 2018 dhe ky plan ëhtë bërë në mbështetje  të metodologjisë të tarifave të entit rregullator i cili mer në shqyrtim dhe bën dëgjesat publike ku ishin pjesmarrës 3 palë ishte enrti rregullator i ujit, qytetarët dhe shoqëria ku pati pjesmarrës edhe të këshillit, shoqëria vjen me një propozim dëgjohet nga ana e entit të gjitha porpozimet e qytetarëve dhë në fund pasi bëhet analiza e cila mbështetet në mbulimin e kostove të shoqërive atëherë është enti rregullator i cili miraton këto tarifa që janë propozuar, këto tarifa janë propozuar për të mbuluar kostot. Metodologjia ka qënë e bazuar në dy zona në zonën A ku është vetëm zona e qytetit të Korçës e cila dihet që ka një standart ndryshe nga zonat e tjera, tarifa e ujit të pijshëm për M3 nuk ndryshon vazhdon të jetë e njëjta, tarifa për M3 të kanalizimeve ndryshon nga 42 në 48 lekë, tarifa e shërbimit e cila është menduar të unifikohet me kërkesën e entit rregullator është vendosur një minimum për Korçën nga 140 në 200 lekë dhe është efeti  me 60 lekë dhe e gjitha kjo në total duke u bazuar në analizat e konsumit mesatar në qytetin e Korçës efekti total shkon në 144 lekë në muaj, ndërsa në lidhje me zonën B ku janë fshatrat e qytetit kemi patur dy tarifa 28 dhe 38 të cilat do unifikohohen me çmimin 50 lekë kemi një rritje 22 lekë për tarifën që ka qënë 28 lekë dhe 12 lekë për tarifën që ka qënë 38 lekë nuk ka patur tarifë për kanalizime por vetëm ato fshatra që e marrin këtë shërbim është menduar tarifa 20 lekë, ndikimi total në faturën e muajit shkon nga 350 minimumi deri në 422 lekë ndikimi mujor.
Këshilltare A.Përmeti: Pyetje e parë është a kanë marrë në konsiderate shtresat në nevojë, sepse duhet të kemi parasysh që pararelisht kemi dhe faturën e energjisë? (Nuk ka audio).
Këshilltare L.Alidinaj: Mund të na i bëni më të detajuara, përshembull ti referoheni një fature në qytet dhe një në fshat me tvsh me të gjitha, si ishte dhe si është?
Kryetari i Bashkisë S.Filo: Ju kishit tre skenarë me tre nivele konsumi, i keni këtu në material?
Atë lexo.
Këshilltar A.Habip: Unë kisha një pyetje në vazhdim të asaj që tha znj.Përmeti, nëse ju keni një plan si do përfundojë performanca e shoqërisë në 2024 pas kësaj rritje, a keni një plan për rritje tjetër?
Këshilltar E.Bregu: Në datën 26 qershor në sallën e këshillit u mbajt një dëgjesë publike e cila nuk e kaloi miratimin nga enti rregullator që kjo ishte një dëgjesë publike pasi ishin përfaqësuesit e ujësjellësit, të entit rregullator dhe 2 këshilltarë dhe 7 punojës bashkie, i kam pyetur nëse e konsideronin dëgjesë publike dhe ata thanë do ta mendojmë nuk mund të përgjgijemi tani ndërkohë ne kemi firmosur një listëprezencë dhe dua të vihet në dispozicion këtu, veç kësaj atje u bënë disa diskutime dhe mendoj në çdo dëgjesë paraqitet një procesverbal dua ta kemi dhe atë.
Sekretare e Këshillit E.Naçi: Keni raportin me email.
Këshilltar E.Bregu: Është e përgjithshme nuk është ajo dëgjesë publike ku kam qënë prezent, ndërkohë kemi kërkuar të paraqitet kostoja e ujit, a ka një kosto ky uji dhe sa shkon për M3?
Këshilltar L.Petri: Para disa vitesh është marrë një kredi ku u bënë investime për ujësjellës kanalizime që pararelisht të investohej edhe në rrugët e Korçës a është larë kjo kredi?
Tjetra a është e vërtetë sepse kam marrë shqtësim nga qytetarët që sahatet nuk janë të saktë, keni mundur ta verifikoni sepse shqetësimi qëndron në këtë gjë shigjeta që të bëjë një rrotullim të plotë është 1 litër ujë kur ti zbras 1 litër ujë shigjeta e kalon 360 gradë, nëse është kështu është shkelje kundrejt qytetarëve.
Këshilltar K.Kocibelli: Kam marrë dijeni që kohët e fundit disa subjekteve ju ka shkuar dhe një faturë largimi i ujit  të përdorur që nuk po e shoh fare tek llojet e shërbimeve dhe këto fatura kanë qënë afrofe jo të matura dhe duke qënë se ka qënë vetëm 95% që ujësjellësi mund të shlyeje vetveten pse kërkohet dyfishimi i tarifës në një zonë dhe nga ky ndryshim që do pasohet sa do shkojë ndryshimi i shoqërisë?
Ekzekutivi: Qeveria Shqiptare në muajin mars ka marrë masa për subvencionimin e shtresave në nevojë të cilat i subvencionon me konsumimin e 5 M3 në muaj qoftë për ujin e pijshëm apo ujin e ndotur ka filluar zbatimi i këtij subvencionimi që prej muajit mars dhe shoqëria kërkon nga organet përkatëse listat e këtyre banorëve që përfitojnë dhe ju bëjnë zbritje në fatura dhe kjo kompesohet nga qeveria. Në lidhje me planin e biznesit, vetë propozimi për tarifën kërkon për tu hartuar plani i biznesit 5 vjeçar dhe janë evidentuar nevojat dhe diçka tjetër, në momentin që do aplikohen tarifat e reja mendohet që situata të jetë që të mbulohen të gjtiha kostot totale dhe për të mundësuar zhvillimin e investimeve, propozimi bëhet tani dhe efekti hyn nga 1 janari 2025.
Këshilltare A.Përmeti: Mund ta kem të specifikuar cilat janë kategoritë në nevojë që përfitojnë?
Kryetari i Bashkisë S.Filo: Në bazë të VKM-së që ka dalë para disa muajsh janë të gjitha familjet që janë në listen e ndihmës ekonomike, ajo që unë kam kërkuar është të shihet mundësia se për arsye të ndryshme mund të ketë dhe familje të tjera që nuk janë në skemën ekonomike por janë në kushte të këqija si në rastin e Covidit, jemi në pritje për një përgjigje.
Ekzekutivi: Enti rregullator e ka miratuar atë dëgjesë publike si të vlefshme dhe nuk ka kërkuar tjetër.
Këshilltar E.Bregu: Ne kemi firmosur një listëprezencë ku është dhe mbasi mbaron dëgjesa paraqitet një procesverbal ku është?
Sekretare e Këshillit E.Naçi: Raportin përmbledhës dhe fotot ja u kemi çuar me email.
Këshilltar E.Bregu: Nuk e ke këtë.
Sekretare e Këshillit E.Naçi: Detyrimi i çdo insitucioni ashtu dhe detyrimi jonë si këshill shkon deri në momentin që bëjmë çdo njoftim, pjesëmarrja nuk është pjesë e jona.
Këshilltar E.Bregu: Tani unë shoh që ju doni që t’ja hidhni ligjit, ka një listprezencë dhe një procesverbal nxirri këtu bëji publike.
Kryetari i Bashkisë S.Filo: Detyrimi i kompanisë është të bëjë njoftimin për dëgjesën publike pastaj sesa janë të interesuar nuk është punë e kompanisë, fakti që ju keni erdhur do të thotë që nuk ka qënë i fshehur, nuk varet vlefshmëria nga prezenca nuk është tentuar të fshihet ndonjë gjë.
Kryetari i Këshillit A.Verushi: Procesverbalin kompania e ka paraqitur raport dhe së dyti përsa i përket listëprezencës janë dërguar foto të takimit.
Ekzekutivi: Për konsumin mesatar prej 10 M3 në muaj ku tarifa e muajit nga 72 lek nuk ndryshon qëndron e njëjta, tarifa e kanaleve propozohet të rritet me 6 lekë dhe tarifa e shërbimit nga 140 ne 200 lekë efekti i rritjes në muaj bashkë me TVSH 144 lekë 120 lekë rritja pa TVSH në faturë dhe me TVSH 144 lekë, për fshatrat duke marrë parasysh konsumin mesatar të fshatrave në rastin e parë kur tarifa aktuale është 28 lekë dhe shkon 50 lek në rastin e atyre që e marrin shërbimin e kanalizimeve nuk ka patur dhe është tarifa 20 lek  dhe tarifa aktuale nga 100 shkon në 200 lek efekti i rritjes në faturë është 352 lek pa tvsh  dhe 422 lek me tvsh për konsumin 6 M3, rasti kur tarifa e fshatit është 38 lek për ujin e pijshëm dhe shkon 50 lek dhe po shtojmë tarifën e kanalizimeve në rastin kur e marrin këtë shërbim, rritja pa tvsh do jetë 292 lek dhe me tvsh 350 lek në muaj. Bëjmë një llogaritje nga jashtë duke hequr vlerën e kanalizimeve, vetëm vlera e kanalizimeve shkon me 144 lek me tvsh si rrjedhojë rritja do të zbritej në të 2-ja rastet me 144 lek, rasti i parë shkon në 278 lek rritja në faturë dhe rasti i dytë shkon në 206 lek. Gjithashtu nuk kemi parashikuar rritje tjetër për këtë plan 5-vjeçar.
Kryetari i Bashkisë S.Filo: Kredi për riparimin e rrugëve nuk është marrë por në projektin për rikonstruksionin e rrjetit të kanalizimit është futur dhe rikonstruksioni i rrugëve nuk ka lidhje me ujësjellsin, ka pasur dy projekte në qytetin e Korçës njëra është i ujësjellësit ka kushtuar 23 milion euro kredi nga KVF dhe pjesë e këtij projekti ka qënë dhe rikosntruksionin e rrugëve.
Ekzekutivi:  Njëra nga kreditë përfundon në vitin 2039 dhe tjetra në vitin 2029.
Kryetari i Bashkisë S.Filo: Në momentin që janë marrë kreditë është hartuar dhe një plan biznesi që do të argumentonte shlyerjen e kredive  dhe pjesë e këtij është dhe projeksioni për rritjen e tarifave i cili nuk është zbatuar por për shkak se ka disa detyrime ligjore për atë se çfarë një familje mund të paguajë tarifën e ujit në raport me të ardhurat totale, kjo pjesa e sahateve që nuk janë ok, sahatë të çertifikuar matin më saktë se sahatët mekanike të mëparshme.
Këshilltar L.Petri: Pyeta zonjën për këtë gjë a e kanë marrë këtë shqetësim, më falni z.kryetar.
Ekzekutivi: Nga të gjitha ankesat nuk ka erdhur asnjë ankesë nga qytetarë që të thotë që matësi nuk lexon në rregull, nga kontrollet periodike tregon që asnjë matës nuk ka pasur problem.
Kryetari i Bashkisë S.Filo: Për sa i takon faturimit në disa biznese të largimit të ujrave të përdorura afrofe, bëhet fjalë për ato biznese që ujin e pijshëm e kanë zgjedhur me puse e cila nuk është në rregull në raport me ligjin sepse kërkon miratim nga enti i baseneve dhe asnjë biznes nuk e ka bërë këtë procedurë, shkarkimin e ujrave e bëjnë në rjetin e kanalizimeve të qytetit. Diskutimi për rritjen e tarifave nuk është një vendimarrje e thjesht sepse prek buxhetin e familjarëve, në rast se duam që qytetarëve t’ju japim një shërbim më të mirë duhet që këto tarifa të rriten, vetëm për fshatrat në vitin 2017 janë faturuar 13.7 ,milion lek, janë arkëtuar 11.9 milion lek kostoja e operimit 32 milion lek, armotizimi 15 milion lek, investime 7.7 milion lek, në vitin 2018 janë faturuar 31.3, janë arkëtuar 25.4, amortizimi 15 investime 27 milion lek.
Këshilltar E.Bregu: Më fal në cilësinë e kujt e ke marrë fjalën sepse ka përfaqësues shoqëria?
Kryetari i Bashkisë S.Filo: Ja kërkova fjalën kryetares ma dha.
Kryetari i Bashkisë S.Filo: Në vitin 2019 janë faturuar 31 milion lek, janë arkëtuar 28, kostoja e operimit 35, amortizimi 15 dhe investime 342 milion lek, në vitin 2020 janë arkëtuar 31.1 janë arkëtuar 27.8 kosto operimi 32.6, amortizimi 15 dhe investime 33.5 milion, në 2021 janë faturuar 33.9 janë arketuar 31.4, kosto operimi 33.7, armotizimi 15 investime 37 milion, në vitin 2022 janë faturuar 35.9 milion, janë arkëtuar 33.2, kosto operimi 32.9, amortizimi 15 dhe kosto investimi 3.1, në vitin 2023 janë faturuar 35.7 milion, janë arkëtuar 34.8, kosto operimi 46.2, amortizimi 15 dhe investime 36.4, në 6-mujorin e parë të vitit 2024 janë faturuar 17.3 milion, janë arkëtuar 16.3 milion, kosto operemi 16.1 projekt i rradhës nuk është realizuar do realizohet  75 milion lek, janë faturuar 230 milion lek të reja, janë arkëtuar 209 milion lek, kosto operimi 263 milion, amortizim 105 milion lek, investime 593 milion lek të realizuar dhe 75 milion është ky që do realizohet këtë vit. Ja u lexova sepse është e lehtë të bësh diskutime në ajër por kompania duhet të mbulojë shërbimet. Janë investuar në mënyrë të pjeshme ose të plotë në Drenovë, Mborje, Qatrom, Pulah, Floq, Malavec, Shamoll, Barç, Porodinë, Voskop, Vinça, Dërsnik, Gjonomadh, Voskopojë, Melçan, Turan, Dvoran,Kamenicë, Goskovë dhe dy të fundit janë Kuçi dhe Belortaja dhe gjendja është shumë më ndryshme nga ajo që kemi gjetur në vitin 2016.
Këshilltar P.Tollkuci: Gjithë ky diskutim nuk do ishte bërë nëse materiali i erdhur paraprakisht do kishte gjithë këto material shteruese dhe unë e mbështes propozimin e z.Bregu që tha na erdhën me vonesë për tu gjykuar duhet të ishin futur që në moemntin e parë.
Këshilltar E.Bregu: Doja të falenderoja zëvëndësin e shoqërisë ujësjellës kanalizime z.Sotiraq Filo për informacionin që na dha, nuk mora një përgjigje për koston e ujit nëse e kanë dhe më kanë thënë që e kanë dhe nuk e kanë sjellë ende kur kanë sjellë propozimet, pra pse është e rëndësishme ritja e ujit kur ne nuk kemi kosto ka shifra të përgjithshme por ato nuk vlejnë në rast se nuk është studimi i plotë, ne kemi kërkuar prej një viti në mënyrë shkresore drejtuar bashkisë të na informonte në lidhje me ujësjellësin listen e punojësve, koston dhe kryetari na u përgjigj që nuk mund ta marrim por duhet të drejtohemi vetë personalisht ujësjellësit ndërkohë që sot kryetari ka aq kopetencë sa i del në mbrojtje shoqërisë dhe nuk paska kopetencë të marrë një informacion, pas përgjigjes të kryetarit i kemi kërkuar 3 herë në mënyrë shkresore ujësjellësit të na sjellë në dispozicion listen e punojësve dhe kosotn e ujit dhe prej një viti në të treja shkresat nuk i ka sjellë, kam marrë vetëm një përgjigje që janë vendosur nga enti rregullator por jo përgjigje për detaje sepse e kanë detyrim ta sjellim sepse ne jemi aksionerë atje. Shoqëria nuk ka bërë asnjë investim në shumë fshatra dhe kërkon të rritë tarifa, Belortaja vitin e kaluar ka hyrë, në një takim që kemi pasur ne Belorta me banorët na kanë thënë që nuk e menaxhon ujësjellësi i Korçës por fshati vetë sepse nuk kishin besim sepse nuk deshin të paguanin tarifat dhe investimi është bërë i gjithi nga vet fshati Belorta, e njëjta situatë është në fshatin Voskop dhe Bulgarec dhe e njëjta është dhe në fshatin Dishnicë ku i gjithë investimi është bërë nga fshati dhe nuk ishin dakort të paguanin sepse kjo shoqëri nuk ka bërë asnjë investim, në kjo shoqëri ka shumë zëra që ka shumë të punësuar që nuk shkojnë në punë por vetëm paguhen dhe do ishte mirë që përballimi i kostos  mos bëhet duke rritur tarifat por të shikohen rrugë të tjera siç janë shpërdorimi për të patur mundësinë e balancimit të kostos me të ardhruat, Gjithashtu nga tabela e pasyrave financiare pamë që ka mungesë arkëtimi ndërkohë që rajoni i Korçës është simbol i korektesës të pagesave sot na dalin që nuk kanë paguar dhe vlerat e mos pagimit janë të larta pra ka rrugë tjera për të balancuar koston me të ardhurat dhe veç kësaj theksojmë që kjo shoqëri është e abuzuar.
Kryetari i Bashkisë S.Filo: Tani nga fjala juaj unë nuk e di me kë flisni nëpër fshatra, por të thuash që në Barç dhe në Voskop nuk është investuar në ujësjellës, janë bërë nga ujësjellësi 523 milion lek të reja investime ndërhyrje të pjeshme apo të plota Drenovë, Mborje, Qatrom, Pulah, Floq, Malavec, Shamoll, Barç, Porodinë, Vinçan, Dërsnik, Gjonomadh, Turan, Kamenicë, Goskovë në Belorta dhe Kuç investimi do bëhet këtë vit pasi banorët e Belortasë më në fund u dakortësuan që ta kalojnë menaxhimin nga kompania e ujësjellës kanalizmive dhe do bëhet një investim këtë vit në vlerën 75 milion lek të reja, tani mere këtë listen dhe në rast se nuk është bërë ndonjë investim i pjeshëm apo i plotë janë me përgjegjësi që ka ndodhur, e dyta kërkojmë koston e ujit kostoja e ujit është një kosto që del duke pjestuar këto kosto totale në sasinë e million M3 që prodhon ujësjellësi dhe kostoja e ujit nuk do të thotë gjë ato që ju duhet të dini janë këto që ju lexova tani.
Këshilltar E.Bregu: Dua përgjigje nga përfaqësuesit e shoqërisë jo nga kryetari, kush e ka autorizuar kryetarin?
Kryetari i Bashkisë S.Filo: Atëherë kur flas unë dil jashtë.
Kryetari i Këshillit A.Verushi: Duam ta dëgjojmë ne kryetarin.
Këshilltar E.Bregu: Nuk vendos ti për pyetjet e mia kë do dëgjoj unë.
Kryetari i Bashkisë S.Filo: Kryetari i bashkisë është dhe përfaqësuesi i bashkisë në asamblenë e aksionerëve dhe e kam detyrim që ta marr këtë informacionin që kam marrë.
Këshilltar E.Bregu: Po pse kur të kërkuam ne atë informacion na the shko mereni tek institucioni?
Mos u trego me dyfytyra.
Kryetari i Këshillit A.Verushi: Mos thyeni kodin e etikës, ju lutem.
Kryetari i Bashkisë S.Filo: Mos bëj si nevrik kot.
Kryetari i Bashkisë S.Filo: Në cilësinë e përfaqësuesit në mbledhjen e fundit që u bë për rritjen e tarifave ju kam kërkuar informacion shtesë sa keni mbledhur nga pjesa e fshatrave dhe sa keni kthyher mbrapa, janë arkëtuar 209 milion lekë, janë kthyher mbrapa në shpenzime operative 368 milion lek dhe investime 600 milion lek. 
Ekzekutivi: Raportin e punojësve bashkia e Korçës e ka 2.1 punojës për 1000 lidhje, standarti Europian është 3.2 punojës për 1000 lidhje, ka dhe ujësjellësa që ka 10 punojës për 1000 lidhje.
Këshilltar E.Bregu: Nuk ke bërë asnjë investim në Dishnicë dhe Belorta, si e rrit tarifën?
Kryetari i Bashkisë S.Filo: Në Belorta investimi do bëhët këtë vit dhe tarifa do rritet pas 1 janarit, në Dvoran-Kamenicë janë investuar 2 milion euro. Zere se do ishte një ujësjellës privat si do e menaxhoje ti sepse ke qënë dhe administrator?
Që vitin e parë do i vije kycin por nuk është kjo ideja.
Këshilltar E.Bregu: Nuk është kjo ideja por duhet të zbatonit standartet.
Këshilltar L.Petri: Do sillja për ilustrim vetëm 2 fshatra të cilat i përmendi dhe z.Kryetar Barçin dhe Vinçanin që i kam shkelur kohët e fundit dhe tek varret e vjetra të Barçit vetë personalisht kam parë 5 tubo që e mernin më vete secili nga burimi ujin, e kuptoj që nga vitet 90 ka ndodhur një skizmë e madhe sesi ne bëjmë mbarëvajtjen shoqërore dhe kjo ndikuar edhe në shërbimin ujësjellës kanalizimeve jo të gjitha fshatrat janë të disiplinuara dhe e kanë kulturën që të bëhen së bashku, të themi këtu që është bërë investim në Barç 250 milion lek të vjetra dhe të shohim që ai grup shtëpish atje e mer secili më vete me tubo më rezulton që ka një diçka këtu që nuk shkon. Gjithashtu për Vinçanin janë ujërat e zeza të shtëpive që derdhen në përroin e fshatit, e mirëkuptoj sfidën sepse është jo e lehtë, mendoj që ka shembuj të mirë të investimeve por ajo pjesë e fshatit që nuk lidhet me pjesët e tjera e prish dhe atë investim pjesor që mund të jetë bërë.
Kryetari i Bashkisë S.Filo: Po flas për investimet në ujësjellësit dhe ne kemi qënë të përqëndruar në këtë investim sepse ka qënë dhe fokus i qeverisë Shqiptare sepse nuk mund të merresh me kanalizimet pa ju siguruar ujë të pijshëm, për pjesën e kanalizimeve nevojat janë shumë të mëdha, është bërë një sudim nga ana e ujësjellës kanalizimeve për fshatrat e fushës dilte një vlerë rreth 8 milion euro që duheshin për të realizuar të bëjmë edhe miniimpiantet për trajtimin e ujrave të zeza që mos bëjmë një rjet kanalizimesh që mos i shkarkojmë pastaj në lumë, dy të parat janë bërë në Turan dhe Melçan por është diçka që kërkon kohë. Për sa i takon Barçit gjithë këto fshtara rrëze Moravës  kanë problem me ujin e pijshëm gjatë verës sepse burimet e Moravës shterojnë dhe kanë problematika të furnizimit me ujë të pijshëm, ajo tubot që ju flisni ndoshta janë të ujësjellësit të mëparshëm.
Këshilltar A.Habip: Unë e kuptoj sensibilizimin e shoërisë ujësjellës kanalizime për të pasur më shumë të ardhura qoftë për investime apo qoftë për të mbuluar shpenzimet por nga ana tjetër si këshilltar unë ndjej nevojën për një qasje sa më afër qytetarëve sepse rritja e tarifave duhet të mendohet dhe për qytetarët që nuk kanë të ardhura të mjaftueshme, supozohet që kjo do jetë tarifa e vetme në rritjen e kësaj periudhe do të propozoja një përgjysmim të tarifës të përkohshëm për këtë periudhë dhe pjesën tjetër ta bejmë vitin e ardhshëm ose pas 2 vitesh, shpresoj këshilltarët ta kenë parasyh këtë propozim.
Kryetari i Bashkisë S.Filo: Patjetër që mund të bëhen propozime të ndryshme por puna është propozimet duan edhe një mbështetje me shifra dhe ky propozimi që na ka erdhur bazohet në shifra, këto nuk janë diskutime të vështira dhe unë nuk doja që të kishim këtë rritje sepse ne nuk mund ti lem qyetetarët mos paguajne dhe të marrin shërbime copë-copë, kemi qënë qyteti i parë që kemi siguruar qytetit 24 orë ujë të pijshëm.
Këshilltar E.Nexhipi: Unë jam dakort dhe me shprehjen e fundit të kryetarit por tarifat apo kostot janë dhe çështje administrimi, kur u bë bashkimi me ujësjellësat  merakun e vetëm që unë pata ishte sepse bashkimi duhet të synonte të forconte ujësjellësat që ishin të dobët dhe jo të kundërtën, shpresoja që të kishte erdhur një analizë e plotë me kosto të detajuara dhe të ndara me ujësjellësin e Korçës sepse bilanci që është sjellë është i përgjithshëm, unë nuk e di a janë shteruar të gjtiha mundësitë për mirë administrimin të shërbimit të ujësjellësit tonë vitet e fundit ka një rritje në ato që quhen humbje, çështja është çfarë përpjekje kemi bërë për ta palandaluar këtë? Unë di që rrjeti ka qënë me ndarje dhe nënndarje dhe në këtë përpjekje duhet të ishte e argumentuar dhe me shifra sa janë humbjet apo mos faturimet, është e vërtet që ne e paguajmë por është dhe e vërtetë që një pjesë i ka qejf lidhjet e shkurtra, për mua administrimi mund të përmirësohej ndjeshëm dhe sot nuk mund të na paraqitet një bilanc duke u mbështetur në gjithë rajonin, kjo ishte për sa i takon mirë administrimit. Një shqetësim që u tha pak më parë  është për kategoritë në nevojë, kemi marrë një vendim që pensionistët e vetmuar ti përjashtojmë nga tarifa dhe u bë një heqje e konsiderueshme nga buxheti dhe po që se ishte që heqjen t’ja japi ujësjellësit bashkia nuk me korespodon mirë kur ndërkohë ujësjellësin e kemi mbështetur në këtë vit që iku dhe me tarifën e mbledhjes të të ardhurave, për shoqërinë mund të jetë e thjeshtë të jetë e unifikuar tarifa por nuk është kaq e thjeshtë.
Kryetari i Bashkisë S.Filo: Për sa i takon shqetësimit të parë në lidhje me efektet që mund të kishte shoqëria e ujësjellësit shifrat që unë ju lexova janë vetëm për fshatrat e bashkisë Korçë nga 2017 deri në 6-mujroin e parë të 2024 janë arkëtuar 209 milion lek dhe totali i shpenzimeve operative 368 milion lek dhe investimet 600 milion lek pra nuk mbulojmë as shpenzimet operative pa le të bëjmë investimet, mundësitë e reduktimit të shpenzimeve po të shohësh këto shpenzime operative zërat kryesorë janë 3 paga sigurimet shoqërore, materialet, energji mund të ketë nevojë për redukrim por sot që flasim janë 2.1 punojës më pak se standarti europian, diferenca ujë i prodhuar me ujin e faturuar diferenca është 30% . Kategoritë në nevojë VKM-ja për mbështetje mbështet familjet që janë në listen e ndihmës ekonomike ato i quan familje të evidentuara në nevojë por ka dhe familje të tjera që nuk janë të evidentuar dhe e kam ngritur si shqetësim në mbledhjen e asamblesë për ti evidentuar dhe nuk kam marrë ende një përgjgije.
Këshilltar E.Bregu: Nga të gjitha diskutimet e bëra deri tani është vërtetuar që procedura e ujësjellës kanalizimeve është me mangësi nuk janë kryer konsultimet sipas procedurës, nuk ka konsultime në vendbanimin e konsumatorëve por kemi bëtë vetëm dy konsultime në sallën e këshillit të bashkisë, nuk ka një analizë të detajuar që të shikohet me vëmendje për të parë rrugë të tjera të balancimit të kostos me të ardhurave, në dëgjesën publike na u tha që shoqëria ka 20% humbje sot dëgjojmë që është 30% , kemi kërkuar një fletë të detajuar të kostove me vlerat përkatëse do të nxirte në pah se ku duhet të ndërhyej dhe cilat janë të metat e administrimit unë mendoj që vendimi për rritjen e tarifave është i paracaktuar dhe ne këtu jemi formalisht, ndaj ju bëj thirrje gjithë këshilltarëve që të mos votojmë pro rritjes të tarifave për ata që i kanë votuar.
Këshilltar E.Fejzulla: Uji është jetik duhet të jetë standart por kur vjen pjesa e tarifimit duhet të kemi kujdes duhet të shikohet dhe pak performanca në qytet dhe jo vetëm në fshat, gjithashtu shikoj dhe nuk kuptoj sesi amortizimi ngelet fiks kur investimet kryhen në vite dhe amortizimi ngelet njësoj, gjithashtu është e rëndësishme që të propozohej me një analizë të mirëfilltë kostoje ky ndryshim dhe jo thjesht me një performance.
Kryetari i Këshillit A.Verushi: Faleminderit, ka diskush nga këshilltarët diçka tjetër, nëse jo e hedhim në votim, kush është dakort?

Hidhet në votim dhe miratohet	
Vota PRO 20 
Vota KUNDËR 2
Vota ABSTENIM 2
Pika e 10 e rendit të ditës.
INFORMACION MBI ECURINË E REALIZIMIT TË TREGUESVE KRYESORË TË TË ARDHURAVE DHE SHPENZIMEVE, PËR PERIUDHËN JANAR-QERSHOR 2024.
Kryetari i Këshillit A.Verushi: Kalojmë në ankesa-kërkesa të qytetarëve, qytetarë të pranishëm nuk ka, pika të ndryshme.
Këshilltare A.Taho: Kemi një kërkesë të vazhdueshme të qytetares Rabian Dyli e cila ka shprehur pretendimin e saj që një nga banesat atje është vendosur një familje që nuk është e pranishme, nisur nga kjo ankesë komisioni ka shkuar të bëjë një indetifikim për dy familjet ditën e merkurë me pjesmarrjen e 4 anëtarëve dhe kemi vërtetuar që në katin e katërt jetonte familja e z.Gentian Xama e përbërë prej 5 anëtarësh dhe në katin e tretë familja e znj.Katerina Shasha e përbërë prej 7 anëtarë në fund të procesverbalit kemi vendosur dhe fotot dhe në fund kemi shkuar dhe tek zonja që kishte pretendime për këtë çështje ja kemi prezantuar dhe ajo vazhdonte me pretendimin e saj, ndërkohë që ne pamë që pallati tjetër që ajo pretendonte për të shkuar nuk plotësonte kushtet duke qënë se znj,Rabian ka një fëmijë me aftësi ndryshe dhe pallati nuk i plotësonte kushtet për ti ofruar levishmërishme për fëmijën e saj, pallati i saj i plotësonte të gjitha kushtet dhe nuk kishte lagështi si ajo pretendonte, gjithsesi ne si komision kemi konstatuar edhe njëherë dhe do doja ti kërkoja drejtorisë nëse ekziston një mundësi dhe nëse zonja plotëson kushtet ti ofrohej një banesë me më shumë hapësirë.
Këshilltar E.Bregu: Meqënëse u ngrit kjo çështje doja të dija nëse këto material mund ti kemi në dispozicion përderisa janë paraqitur në këshill?
Kryetari i Këshillit A.Verushi: Patjetër.
Këshilltare A.Taho: Do jetë prosecverbali i firmosur nga të gjithë anëtarët.
Këshilltar E.Bregu: Në datën 16 korrik kemi firmosur shkresën për kërkesë për informacion për projektin e stadiumit “Skënderbeu” dhe zona përreth, kjo kërkesë është bërë disa herë dhe kryetari nuk na i ka paraqitur, në këtë sallë nuk është thënë që kemi paraqitur kërkesën njëherë dhe kjo duhej futur në seancë normalisht në një pikë të veçantë, nëse bëhet diskutim duhet futur në pikë të veçantë, e dyta kemi një kërkesë po në këtë datë kërkesë për informacion për ekipin “Skënderbeu” ku e kemi përshkruar saktësisht me detaje se çfarë duhet të mbajë informacioni dhe dokumentat që e shoqërojnë dhe kjo ka 10 muaj dhe kryetari premton që do e sjell dhe nuk e sjell, në këto kushte sjellja e kryetarit është jo etike ne pse duhet të sillemi me etikë?
Këshilltar E.Nexhipi: Zotëria gjatë seancës ka folur në shumës mundet ta dime nëse është kryetari i grupit të Pd-së?
Këshilltar E.Bregu: Do ja u vemë në dispozicion shumë shpejt.
Kryetari i Bashkisë S.Filo: Dokumentat i keni miratuar këtu, atëherë projekti synon zhvillimin e zonës të stadiumit për të krijuar një pol të ri ekonomik-social dhe për ushtrim aktivitetesh të tjera, për realizmin e këtij projekti është nënshkruar një marrëveshje prej katër aktorësh Fondi Shqiptar i Zhvillimit, Bashkia Korçë, Agjensia Kombëtare e Planifikimit të Territorit dhe Ministria e Arsimit dhe Sportit kjo marrëveshje është miratuar në këshill besoj jeni në dijeni, që nga ai moment Fondi Shqiptar i Zhvillimit është në procedurë për të ndjekur këtë projekt aktualisht janë në fazën ku po i japin studios që ka fituar projektin informacionin e nevojshëm për sipërfaqet që mendohet të zhvillohen rreth stadiumit, në momentin që do kemi një projektide që ka nevojë për miratim do e sjellim por në stadin aktual studio po punon për të bërë projektidenë, projekt nuk ka, këtë që të thashë me gojë ta jap me shkrim.
Këshilltar E.Bregu: Për ekipin e futbollit?
Kryetari i Bashkisë S.Filo: Nuk ke marrë informacion për këtë?
Këshilltar E.Bregu: Jo nuk kam marrë.
Kryetari i Bashkisë S.Filo: Më rezulton që para disa mbledhjesh ka qënë nënkryetari dhe ju është thenë informacion.
 Këshilltar E.Bregu: Për ekipin jo, kemi marrë vetëm për Qëndrën Sportive.
Këshilltare L.Alidinaj: Doja të pyeja kryetarin në lidhje me atë të dielën pushim, deri ku është dhe problemi i qenve?
Kryetari i Bashkisë S.Filo: Për të dielën pushim nuk kam qënë tek ajo mbledhja kam përshtypjen që duhet të jetë këshilli i bashkisë që duhet të bëjë vendimarrjen.
Kryetari i Këshillit A.Verushi: Faleminderit të gjithëve, mirë u takofshim në mbledhjen e rradhës.
 
Sekretari i Këshillit Bashkiak
        Eva Naçi
           KRYETARI

             ANA VERUSHI

